
	1.ՀՀ ֆինանսների նախարարություն
	26.03.2022թ.

	
	N 01/8-2/4942-2022

	ՀՀ ֆինանսների նախարարությունը քննարկել է Ձեր 15.03.2022թ. NԳՍ//6260-2022 գրությամբ ներկայացված՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը և հայտնում է, որ առաջարկություններ չունի: 
	Ընդունվել է ի գիտություն: 


	2. ՀՀ քննչական կոմիտե
	18.03.2022թ.

	
	N 01/08/21959-2022

	Հայաստանի Հանրապետության քննչական կոմիտեում քննարկվել է «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը:
Կից ներկայացվում է Հանրապետության քննչական կոմիտեի կարծիքը վերը նշված նախագծի վերաբերյալ:
                                                   ԿԱՐԾԻՔ
«Անշարժ գույք վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ

«Անշարժ գույք վերցնելու և ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առկա  են հետևյալ առաջարկությունները՝
1. Նախագծի 1-ին մասի համաձայն՝ Հայաստանի Հանրապետության սեփականություն հանդիսացող Երևան քաղաքի Աջափնյակ, Մ. Մազմանյան փողոցի 3 հասցեում գտնվող շենքի 1-ին ու 2-րդ հարկերից 106 792 184 ՀՀ դրամ սկզբնական արժեքով 512.2 քառ. մետր մակերեսով տարածքը և դրա զբաղեցրած, օգտագործման ու սպասարկման համար անհրաժեշտ 515.8558 քառ. մետր մակերեսով հողամասը (այսուհետ՝ անշարժ գույք) հետ է վերցվում Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացվում է Հայաստանի Հանրապետության քննչական կոմիտեին (այսուհետ՝ Քննչական կոմիտե):
Հարկ է նկատել, որ հիշյալ հասցեում գտնվող շենքի 1-ին ու 2-րդ հարկերի մակերեսով տարածքը, համաձայն Նախագծի՝ նշված է 512.2 քառ. մետր: 
Սակայն, Քննչական կոմիտեին տրամադրվող հողամասի հատակագծում առկա և պատկերված քարե շինությունը (40.5  քառ. մետր)  չի ներառվել Նախագծով նախատեսված 512.2 քառ. մետր շինության մակերեսում, որը հանդիսանում է տրամադրվող տարածքի անբաժանելի մասը (մուտքի հատված): 
Վերոգրյալը նկատի ունենալով, առաջարկվում է շտկել առկա անհստակությունը և Նախագծի 1-ին մասում կատարել համապատասխան փոփոխություն, նախատեսելով նաև 40.5 քառ. մետր մակերեսը, ինչով պայմանավորված էլ՝ «512.2» թվերը փոխարինել «552.7» թվերով, այսինքն՝ 512.2 քառ. մետր մակերեսին գումարելով նաև 40.5 քառ. մետր մակերեսը, որն ամրագրված է նաև հողամասի հատակագծում առկա քարե շինությունում: 
1. Նախագծի 1-ին մասում Երևան քաղաքի Աջափնյակ, Մ. Մազմանյան փողոցի 3 հասցեում գտնվող շենքի 1-ին ու 2-րդ հարկերի սկզբնական արժեք սահմանված է 106 792 184 ՀՀ դրամ:
Հարկ է նկատել, որ հիշյալ արժեքն իր մեջ ներառում է ինչպես տարածքի (շինություն), այնպես էլ՝ հողամասի արժեքը:
  Պետք է արձանագրել, որ համաձայն Հայաստանի Հանրապետության ֆինանսների նախարարի 2014 թվականի հոկտեմբերի 24-ի թիվ 725-Ն հրամանի «Հայաստանի Հանրապետության հանրային հատվածի հաշվապահական հաշվառման ստանդարտ» (բաժին 11. հիմնական միջոցներ կետ 11.18) «Հողամասը և շենքերն առանձին ակտիվներ են և պետք է հաշվառվեն առանձին-առանձին, նույնիսկ երբ դրանք ձեռք են բերվում միասին»:
Վերոգրյալը հիմք ընդունելով, առաջարկվում է Նախագծի 1-ին մասում «սկզբնական արժեք» բառերը փոխարինել «հաշվեկշռային արժեք» բառերով, համապատասխանաբար  տարանջատելով հողամասի և տարածքի (շինություն) արժեքները:
	1. Ընդունվել է: Նախագծում կատարվել է համապատասխան փոփոխություն:
2. Նախագծում նշված արժեքը վերաբերում էր միայն շենքին, իսկ հողամասի արժեքի վերաբերյալ տեղեկատվությունը տրամադրվել է ՀՀ կադաստրի կոմիտեի կողմից և ներառվել Նախագծում:


	3. ՀՀ կադաստրի կոմիտե
	15.03.2022թ.

	
	N ՍԹ/2648-2022

	   Ի պատասխան ՀՀ տարածքային կառավարման և ենթակառուցվածքների նախարարի 2022 թվականի մարտի 15-ի N ԳՍ//6260-2022 գրության՝ հայտնում ենք, որ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն: 

	4.ՀՀ կադաստրի կոմիտե
	06.04.2022թ.

	
	N ՍԹ/3353-2022

	Ի պատասխան Ձեր 2022 թվականի ապրիլի 1-ի N ԳՍ//7964-2022 գրության՝ հայտնում ենք, որ ք. Երևան, Մ. Մազմանյան փողոց, 3 հասցեում գտնվող անշարժ գույքը, համաձայն ՀՀ կառավարության 2020 թվականի հունիսի 4-ի N 1023-Ն որոշման, գտնվում է տարածագնահատման 7-րդ գոտում (գործակից՝ 0.07542), որտեղ 1 քմ հողամասի կադաստրային արժեքը կազմում է 24,889 (քսանչորս հազար ութ հարյուր ութսունինը) ՀՀ դրամ, որը սահմանված է 2019 թվականի նոյեմբերի 19-ի Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին ՀՕ-225-Ն ՀՀ օրենքով:
   Միաժամանակ հայտնում ենք, որ գրությամբ նշված 515.8558 քմ հողամասն ընդգրկված է ք. Երևան, Մազմանյան փողոց, 3 հասցեում գտնվող, Հայաստանի Հանրապետության անվամբ գրանցված (N 16122021-01-0238 սեփականության վկայական) 01-001-0109-0270 կադաստրային ծածկագրով, 0.263275 հա մակերեսով հողատարածքի մեջ: 
	[bookmark: _GoBack]Ընդունվել է ի գիտություն: Նախագծում կատարվել է լրացում:






